
აბსტრაქტი 

 

მოცემულ ნაშრომში განხილულია საქართველოს განათლების სისტემის გამოწვევა 

- საგანმანათლებლო პროგრამების დაბალი პოტენციალი და მისი გადაჭრის გზები. 

საუბარია იმაზე, რომ არსებული პროგრამები ვერ უზრუნველყოფს მაღალი 

კვალიფიკაციის ადამიანური კაპიტალის ფორმირებას, რაც შემდგომში იწვევს შრომის 

ბაზარზე მოთხოვნასა და მიწოდებას შორის დისბალანსს.  

ნაშრომი შედგება შესავლისგან, ძირითადი ნაწილისა და დასკვნა და 

რეკომენდაციებისგან.  

შესავალი ნაწილი მიმოიხილავს ზემოაღნიშნულ გამოწვევას, ახდენს აღნიშნული 

გამოწვევის გადაჭრის გზების იდენტიფიცირებას და წარმოადგენს „სან დიეგოს 

სახელმწიფო უნივერსიტეტი და საქართველო 2020“ პროექტს, რომელიც საქართველოში 

ამერიკის შეერთებული შტატების ათასწლეულის გამოწვევის კორპორაციის მეორე 140 

მილიონი აშშ დოლარის კომპაქტის ფარგლებში ხორციელდება სწორედ აღნიშნული 

გამოწვევის დასაძლევად საქართველოში. 

ძირითად ნაწილში განხილულია „სან დიეგოს სახელმწიფო უნივერსიტეტი და 

საქართველო 2020“ პროექტის გახორციელებისა და მართვის ფაზები; პრობლემები, 

რომელსაც პროექტის ფარგლებში განსახორციელებლი საგანმანათლებლო პროგრამები 

წააწყდა ჩამოყალიბების პერიოდში, ძირითადად საკანონმდებლო ჩარჩოს ფარგლებში.  

მესამე ნაწილში წარმოდგენილია დასკვნა და რეკომენდაციები, სადაც 

შეჯამებულია პროექტის მიმდინარეობისას არსებული გამოწვევები და 

შემოთავაზებულია ნაბიჯები, რომლებიც საქართველოს განათლებისა და მეცნიერების 

სამინისტრომ უნდა გადადგას საქართველოს განათლების სისტემის 

ინტერნაციონალიზაციის პროცესის და აკრედიტაციის სისტემის დახვეწის და ევროპულ 

მოდელთან დაახლოების მიზნით.  

 

 

 


